
zelatan 
¡Abajo la UEU! 

UEU delakoak (Udako Euskal Uni-
bertsitateak) merezimendu handiak 
ditu: frankismoaren garaian jaiota, ha-
mabost urtez egin du lan. Lan gaitza 
eta eskergabea. Orain, berriz, arrisku 
larritan dago. Gobernatzen gaituzten 
«abertxo-psoecialistek» azkeneko ostiko 
batez akabatzea erabaki baitute. 

UEU-ak betidanik egiten du dena 
euskaraz; eta argitara eman dituen libu-
ruak ere (ehun bat testu, Unibertsitate 
mailakoak) euskara hutsez eman ditu. 
UEUak, bigarrenekorik, Vascongadak, 
Nafarroa eta Iparraldea ditu lan-eremu. 
UEUak, azkenik, militantziaz iraun du 
gehienik. 

Urtero urtero amaitu ohi da La-
rraona-eneko saioa zorrak nondik or-
dainduko ote diren beldurrak. «Euzko» 
instituzioek ez dute UEU «irrazional» 
hori maite. Nahiago dituzte kontsen-
tsuak eta erdara batua. 

Aurten mozorroa kendu dute. Biz-
kaiko Diputazioak argi-eta-garbi esan 
du hemendik aurrera ez duela sosik 
emango, alor hori Euzko Jaurlaritza-
rena delako. Euzko Jaurlaritzak orduan 
UPVari pasa dio pelota (Universidad 
del País Vasco vascongadoari, alegia). 
Eta UPVak desagertzeko eskatu dio 
UEUri. Ikastaro batzu Iruñean antolatu 
nahi baldin baditu, egin ditzala; baina 
UPVak ez duela beste unibertsitaterik 
finantzatuko, eta kurtso horiek UPVa-
renak izango direla. 

Hots, UPVan nolako jarrera dagoen 
garbi gelditu da: kontratazio mailan, 
Zuzenbide Fakultateak publikoki sa-
latua duenez, euskara ez da aipatu ere 
egiten. Eta euskaraz ikasteko aukera, 
egunero ikusten dugunez, mitoa da 
UPVan, Nafarroako Unibertsitatean eta 
gainerakoetan. 

Hitz batez, kontsentsu eta paktoen 
izenean, disoluzioa. desagerketa eskatu 
zaio UEU-ri. 

UEU kanpora! Eta honen ordez, zer? 
Berdin zaie, noski. Legetasunean 

sartua ez den oro, hil bedi! 

